
                                                                                                           1-392/15-сон жиноят иши
ҲУКМ
РОССИЯ ФЕДЕРАЦИЯСИ НОМИДАН
2015 йил 07 июль                                                               Митиши ш.
                                                                                              Москва вилояти

Москва вилояти Митиши шаҳар суди: раислик қилувчи судья Офтаева Э.Ю. таркибида, Филимонкова С.Г. котиблигида, давлат айбловчиси – Москва вилояти Митиши шаҳар прокурорининг катта ёрдамчиси Дедова И.А., судланувчи  Гофуров А.Ш., ҳимоячи – 6891-сон гувоҳнома ва 2015 йил 25 июндаги 1147-сон ордер тақдим этган адвокат Васильев И.Г., таржимон Абирова И.А. иштирокида, 
1974 йил 12 июнда Ўзбекистон Республикасида туғилган, Ўзбекистон Республикаси фуқароси, РФ ҳудудида ҳарбий хизматга мажбур бўлмаган, ўрта махсус маълумотли, оилали, қарамоғида 1999 йилда туғилган битта вояга етмаган, 2004 ва 2011 йилларда туғилган кичик ёшли фарзандлари бўлган, ишламайдиган, Ўзбекистон Республикаси, Фарғона вилояти, Тошлоқ тумани, Сойбуйи маҳалла йиғини манзили бўйича рўйхатга олинган, ушлангунга қадар Москва вилояти, Дмитров тумани, Трудовая ст., 1-чи Шаҳарча, 20-уй, 3-кв. манзили бўйича яшаган, илгари судланмаган, 2014 йил 26 июндан бошлаб қамоқда сақланаётган, РФ ЖК 33-моддасининг 4-қисми ва 111-моддасининг 1-қисмида назарда тутилган жиноятни содир этишда айбланаётган ГОФУРОВ АБДУЛЛАЖОН ШУКУРОВИЧга нисбатан жиноят иши материалларини очиқ суд мажлисида алоҳида тартибда кўриб чиқиб, қуйидагиларни 
А Н И Қ Л А Д И:

Гофуров А.Ш. қасддан соғлиққа инсон ҳаёти учун хавфли бўлган оғир зарар етказишда далолатчилик, яъни ўзга шахсни оғир жиноят содир этишга кўндириш, илтимос қилиш ва пул эвазига оғдириш йўли билан иштирокчилик содир этган. 

         Мазкур жиноятни Гофуров А.Ш. қуйидаги ҳолатларда содир этган.

Гофуров А.Ш. тахминан 01.08.2007 й.дан 17.08.2007 й.гача бўлган даврда, янада аниқ вақт терговда аниқланмаган, Москва вилояти, Дмитров тумани, Трудовая ст., 1-чи Шаҳарча, 20-уй, 3-кв. манзилида бўла туриб, 1-чи шахсдан (унга нисбатан жиноят иши алоҳида иш юритиш учун ажратилган) Гофуров А.Ш.га илгари таниш бўлмаган, Москва вилояти, Митиши тумани, Подольниха қишлоғида бўлиб турган Валиев К.Н. Гофуров А.Ш. ҳақида у ғайриқонуний ҳаракатлар содир этгани тўғрисидаги маълумотларни тарқатаётганидан хабар топган, шу муносабат билан Гофуров А.Ш.да Валиев К.Н.нинг соғлиғига оғир зарар етказишда далолатчилик содир этишга қаратилган тўғридан-тўғри жиноий қасд пайдо бўлган, Гофуров А.Ш. бу қасдни амалга ошира бориб, фаол ҳаракат қилиб, ишонтириш, илтимос қилиш ва 30 000 рубл миқдорида ҳақ тўлашни таклиф қилиш йўли билан 1-чи шахсни (унга нисбатан жиноят иши алоҳида иш юритиш учун ажратилган) кўрсатилган даврда Москва вилояти, Митиши тумани, Подольниха қишлоғида бўлиб турган Валиев К.Н.га нисбатан ғайриқонуний ҳаракатларни зўрлик ишлатиб содир этиш зарурлигига ишонтирган.

Шундай қилиб, Гофуров А.Ш. ўз ҳаракатлари билан 1-чи шахсда (унга нисбатан жиноят иши алоҳида иш юритиш учун ажратилган) жиноят содир этишга аҳд пайдо қилган, ўз навбатида, 1-чи шахс, ўзида вужудга келган, Валиев К.Н.нинг соғлиғига оғир зарар етказишга қаратилган жиноий қасдни амалга ошира бориб, бироқ бунда унинг ўлишини истамасдан, Москва вилояти, Митиши тумани, Подольниха қишлоғи, Николо-Прозоровская кўчасидаги 27-уйдан 10 метрча нарида жойлашган ўрмон массиви участкасида бўла туриб, алкоголдан маст ҳолатда, терговда аниқланмаган предмет билан Валиев К.Н.нинг боши соҳасига камида бир марта урган, бунинг натижасида Валиев К.Н. ерга йиқилиб тушган ва ҳушдан кетган.

Гофуров А.Ш.нинг далолатчилигида 1-чи шахс (унга нисбатан жиноят иши алоҳида иш юритиш учун ажратилган) ўзининг қасддан содир этилган ҳаракатлари билан Валиев К.Н.га қуйидаги тан жароҳатлари ва ўзгаришларни етказган:

- бош гумбази суякларининг ва калла суяги асосининг синиши (бош тепасининг ўнг томони, чакка суякларининг чизиқли синиши), бу жароҳатлар Россия Соғлиқни сақлаш ва ижтимоий ривожланиш вазирлигининг 2008 йил 24 апрелдаги “Одам соғлиғига етказилган зарарнинг оғирлик даражасини аниқлаш тиббий мезонларини тасдиқлаш тўғрисида”ги 194 Н-сон Буйруғининг 6.1.2-бандига мувофиқ одам соғлиғига оғир зарар етказган жароҳатлар сифатида квалификация қилинади.

Валиев К.Н.нинг ўлими 01.08.2007 й.дан 17.08.2007 й.гача бўлган вақт оралиғида, 1-чи шахс (унга нисбатан жиноят иши алоҳида иш юритиш учун ажратилган) унга кўрсатилган тан жароҳатларини етказганидан кейин, жиноят содир этилган жойда, калла суяги-мия жароҳати натижасида келиб чиққан. 
Шундай қилиб, Гофуров А.Ш.нинг далолатчилигида 1-чи шахс (унга нисбатан жиноят иши алоҳида иш юритиш учун ажратилган)нинг жиноий ҳаракатлари натижасида Валиев К.Н.нинг соғлиғига оғир зарар етказган жароҳатлар ўртасида тўғридан-тўғри сабабий боғланиш мавжуд.

Судланувчи Гофуров А.Ш. суд мажлисида содир этилган жиноятда ўз айбига тўлиқ иқрор бўлди, ўз қилмишидан пушаймон эканлигини билдирди, ўзига эълон қилинган айбловга ва ўз ҳаракатларининг квалификациясига рози бўлди, ўзининг суд муҳокамасини ўтказмасдан ҳукм чиқариш ҳақидаги илтимосномасини қўллаб-қувватлади. Мазкур илтимосномани у ихтиёрий равишда ва ўз ҳимоячиси билан маслаҳатлашгандан кейин тақдим этганини, у суд муҳокамасини ўтказмасдан ҳукм чиқаришнинг оқибатларини англашини билдирди.

Давлат айбловчиси, ҳимоячи, жабрланувчи иш суд муҳокамасининг алоҳида тартибида кўрилишига қарши эътироз билдирмадилар.

Суд қарорини қабул қилиш алоҳида тартибини қўллашнинг РФ ЖПК 314-моддасида кўрсатилган барча асосларига риоя этилган – судланувчи Гофуров А.Ш. ўзига эълон қилинган айбловга рози бўлган, у қонунда назарда тутилган жазо 10 йил муддатга озодликдан маҳрум қилишдан ортиқ бўлмаган жиноятни содир этишда айбланади, Гофуров А.Ш. ўзи тақдим этган суд муҳокамасини ўтказмасдан ҳукм чиқариш ҳақидаги илтимосноманинг хусусияти ва оқибатларини англайди, бу илтимосномани у у ихтиёрий равишда ва ўз ҳимоячиси билан маслаҳатлашгандан кейин тақдим этган, давлат айбловчиси, ҳимоячи, жабрланувчи судланувчи Гофуров А.Ш. тақдим этган илтимосномага қарши эмас. 
Суд фикрига кўра, Гофуров А.Ш. рози бўлган айблов иш материалларида мавжуд бўлган, РФ ЖПК талабларига риоя этган ҳолда олинган далиллар билан асосланган, у жиноий жавобгарликка тўғри тортилган, чунки қасддан соғлиққа инсон ҳаёти учун хавфли бўлган оғир зарар етказишда далолатчилик, яъни ўзга шахсни оғир жиноят содир этишга кўндириш, илтимос қилиш ва пул эвазига оғдириш йўли билан иштирокчилик содир этган. Суд унинг ҳаракатларини РФ ЖК 33-моддасининг 4-қисми ва 111-моддасининг 1-қисми бўйича квалификация қилади.   
РФ ЖКнинг 60, 67-моддаларига мувофиқ жазо тайинлашда суд жиноятнинг хусусияти ва ижтимоий хавфлилик даражасини, шахснинг уни содир этишда иштирок этиши хусусияти ва даражасини, бу иштирокнинг жиноят мақсадига эришиш учун аҳамиятини, унинг етказилган зарар хусусияти ва миқдорига таъсирини, шу жумладан жазони енгиллаштирувчи ва оғирлаштирувчи ҳолатларни, шунингдек тайинланган жазонинг маҳкумни ахлоқан тузатишга, маҳкум оиласининг яшаш шароитларига таъсирини ҳисобга олади.

Гофуров А.Ш. содир этган жиноят ўз хусусиятига кўра оғир жиноятлар тоифасига киради.

Гофуров А.Ш. шахс сифатида ўзи рўйхатга олинган, ўзи яшайдиган, меҳнат фаолияти билан шуғулланадиган жой бўйича ижобий тавсифланади, психоневрология ва наркология диспансерларида у рўйхатга олинмаган.

Комплекс суд психолого-психиатрия экспертизасининг хулосасига кўра, Гофуров А.Ш. тиббий йўсиндаги мажбурлов чораларини қўллашга муҳтож эмас, ўз ҳаракатларининг ҳақиқий хусусияти ва ижтимоий хавфлилигини тўлиқ англаш ва уларни бошқариш қобилиятини истисно этадиган сурункали руҳий касаллик, ақли заифлик билан у оғримаган ва ҳозирги вақтда ҳам оғримайди. Ўз руҳий ҳолатига кўра у ҳозирги вақтда ўз ҳаракатларининг ҳақиқий хусусияти ва ижтимоий хавфлилигини англаш ва уларни бошқаришга, иш учун аҳамиятга эга бўлган ҳолатларни тўғри идрок этишга, улар ҳақида кўрсатувлар беришга қодир /2-ж., и.в.87-89/.

Бундан ташқари, судланувчининг дастлабки тергов жараёнида ва суд мажлисида ўзини тутиши, унинг шахси ҳақидаги маълумотлар судга Гофуров А.Ш.ни ақли расо ва содир этган қилмиши учун жиноий жавобгарликка тортилиши лозим бўлган шахс, деб ҳисоблаш имконини беради. 

РФ ЖКнинг 61-моддасига мувофиқ суд жазони енгиллаштирувчи ҳолатлар қаторига судланувчи ўз айбига иқрор бўлганини, ўз айбига иқрор бўлиб арз қилганини /1-ж., и.в.188/, жиноятни очиш ва тергов қилишга фаол кўмаклашганини, ўз қилмишидан пушаймон бўлганини, биринчи марта жиноят содир этганини, қарамоғида вояга етмаган ва икки кичик ёшли фазандлари, кекса ота-онаси борлигини, касалликлари мавжудлигини киритади. 
РФ ЖКнинг 63-моддасига мувофиқ Гофуров А.Ш.га жазони оғирлаштирувчи ҳолатларни суд аниқлагани йўқ. 

Жиноятнинг суд томонидан аниқланган ҳолатларини, унинг хусусиятини ва ижтимоий хавфлилик даражаси баланд эканлигини, судланувчининг шахси ҳақидаги маълумотларни ҳисобга олиб, суд Гофуров А.Ш.га РФ ЖК 111-моддаси 1-қисмининг санкцияси доирасида, РФ ЖК 62-моддасининг 1 ва 5-қисмлари қоидаларини ҳисобга олган ҳолда озодликдан маҳрум қилиш жазосини амалда тайинлаш мумкин деб ҳисоблайди, фақат шу жазо тури айни ҳолда жазо мақсадлари – ижтимоий адолатни тиклаш, Гофуров А.Ш.ни ахлоқан тузатиш, у янги жиноятлар содир этишининг олдини олишга хизмат қилади, деган хулосага келади.  
Юқорида айтилганларни ҳисобга олган ҳолда, суд РФ ЖК 15-моддасининг 6-қисми, 64, 73-моддаларини қўллаш учун асосларни топгани йўқ.

Айни вақтда, суд Гофуров А.Ш.нинг ўз қилмишига бўлган муносабатини, уни содир этгандан кейинги хулқ-атворини, ўз қилмишидан пушаймон бўлганини ҳам инобатга олади.
Судланувчига ахлоқ тузатиш муассасасининг турини тайинлашда суд РФ ЖК 58-моддаси 1-қисмининг «б» бандига амал қилади.

Иш бўйича фуқаровий даъво қўзғатилмаган. 

Юқорида айтилганларга кўра ва РФ ЖПКнинг 307-309, 316-моддаларига мувофиқ, суд

ҚАРОР ҚИЛДИ:

ГОФУРОВ АБДУЛЛАЖОН ШУКУРОВИЧ РФ ЖК 33-моддасининг 4-қисми ва 111-моддасининг 1-қисмида назарда тутилган жиноятни содир этишда айбдор деб топилсин ва 3 /уч/ йил муддатга озодликдан маҳрум қилиш тариқасидаги жазо тайинлансин, жазони умумий тартибли ахлоқ тузатиш колониясида ўташ белгилансин. 

Гофуров А.Ш.га нисбатан эҳтиёт чораси – қамоққа олиш ўзгаришсиз қолдирилсин.

Гофуров А.Ш.нинг жазони ўташ муддати 2015 йил 07 июлдан бошлаб ҳисоблансин, у ушланган пайтдан бошлаб ҳукм чиқарилгунга қадар уни қамоқда сақлаш вақти, яъни 2014 йил 26 июндан шу жумладан 2015 йил 06 июлгача бўлган муддат жазони ўташ муддатига қўшиб ҳисоблансин.
Иш бўйича фуқаровий даъво қўзғатилмаган. 

Жиноят иши бўйича ашёвий далиллар мавжуд эмас. 

 Ҳукм устидан у эълон қилинган санадан эътиборан ўн кун муддат ичида Москва вилоят судига Москва вилояти Митиши шаҳар суди орқали, маҳкум Гофуров А.Ш. томонидан эса унга ҳукм нусхаси топширилган санадан эътиборан шу муддат ичида, РФ ЖПКнинг 317-моддаси талабларини ҳисобга олган ҳолда, апелляция тартибида шикоят берилиши ва протест келтирилиши мумкин. 

Маҳкум Гофуров А.Ш. иш апелляция инстанцияси суди томонидан кўрилаётганда шахсан иштирок этиш ҳуқуқига эга.

Раислик қилувчи судья                                                                    Э.Ю. Офтаева
